
uDupi shrIkRiShNa suprabhAtam

ઉડુપિ શ્રીકૃષ્ણ સુપ્રભાતમ્

ઉત્તિષ્ઠોત્તિષ્ઠ ગોવિન્દ ઉત્તિષ્ઠ ગરુડધ્વજ ।
ઉત્તિષ્ઠ કમલાકાન્ત ત્રૈલોક્યં મઙ્ગલં  કુરુ .. ..

નારાયણાખિલ શરણ્ય રથાઙ્ગ  પાણે ।
પ્રાણાયમાન વિજયાગણિત પ્રભાવ ।
ગીર્વાણવૈરિ કદલીવન વારણેન્દ્ર ।
મધ્વેશ કૃષ્ણ ભગવન્ તવ સુપ્રભાતમ્॥ ૧॥
ઉત્તિષ્ઠ દીન પતિતાર્તજનાનુકમ્પિન્ ।
ઉત્તિષ્ઠ વિશ્વ રચના ચતુરૈક શિલ્પિન્ ।
ઉત્તિષ્ઠ વૈષ્ણવ મતોદ્ભવ ધામવાસિન્ ।
મધ્વેશ કૃષ્ણ ભગવન્ તવ સુપ્રભાતમ્॥ ૨॥
ઉત્તિષ્ઠ પાતય કૃપામસૃણાન્ કટાક્ષાન્ ।
ઉત્તિષ્ઠ દર્શય સુમઙ્ગલ  વિગ્રહન્તે ।
ઉત્તિષ્ઠ પાલય જનાન્ શરણં પ્રપન્નાન્ ।
મધ્વેશ કૃષ્ણ ભગવન્ તવ સુપ્રભાતમ્॥ ૩॥
ઉત્તિષ્ઠ યાદવ મુકુન્દ  હરે મુરારે ।
ઉત્તિષ્ઠ કૌરવકુલાન્તક વિશ્વબન્ધો ।
ઉત્તિષ્ઠ યોગિજન માનસ રાજહંસ ।
મધ્વેશ કૃષ્ણ ભગવન્ તવ સુપ્રભાતમ્॥ ૪॥
ઉત્તિષ્ઠ પદ્મનિલયાપ્રિય પદ્મનાભ ।
પદ્મોદ્ભવસ્ય જનકાચ્યુત પદ્મનેત્ર ।
ઉત્તિષ્ઠ પદ્મસખ મણ્ડલ મધ્યવર્તિન્   ।
મધ્વેશ કૃષ્ણ ભગવન્ તવ સુપ્રભાતમ્॥ ૫॥
મધ્વાખ્યયા રજતપીઠપુરેવતીર્ણઃ ।

ત્વત્કાર્ય સાધનપટુઃ  પવમાન દેવઃ ।
મૂર્તેશ્ચકાર તવ લોકગુરોઃ પ્રતિષ્ઠામ્ ।
મધ્વેશ કૃષ્ણ ભગવન્ તવ સુપ્રભાતમ્॥ ૬॥
સન્યાસ યોગનિરતાશ્રવણાદિભિસ્ત્વામ્ ।
ભક્તેર્ગુણૈર્નવભિરાત્મ નિવેદનાન્તૈઃ ।
અષ્ટૌયજન્તિ યતિનો જગતામધીશમ્ ।
મધ્વેશ કૃષ્ણ ભગવન્ તવ સુપ્રભાતમ્॥ ૭॥
યા દ્વારકાપુરિ પુરાતવ દિવ્યમૂર્તિઃ   ।
સમ્પૂજિતાષ્ટ મહિષીભિરનન્ય ભક્ત્યા ।
અદ્યાર્ચયન્તિ યતયોષ્ટમઠાધિપાસ્તામ્ ।
મધ્વેશ કૃષ્ણ ભગવન્ તવ સુપ્રભાતમ્॥ ૮॥
વામેકરે મથનદણ્ડમસવ્ય હસ્તે ।
ગૃહ્ણંશ્ચ  પાશમુપદેષ્ટુ મના ઇવાસિ ।
ગોપાલનં સુખકરં કુરુતેતિ લોકાન્ ।
મધ્વેશ કૃષ્ણ ભગવન્ તવ સુપ્રભાતમ્॥ ૯॥
સમ્મોહિતાખિલ ચરાચરરૂપ વિશ્વ ।
શ્રોત્રાભિરામમુરલી મધુરારવેણ ।
આધાયવાદયકરેણ પુનશ્ચવેણુમ્ ।
મધ્વેશ કૃષ્ણ ભગવન્ તવ સુપ્રભાતમ્॥ ૧૦॥
ગીતોષ્ણરશ્મિરુદયન્વહનોદયાદ્રૌ ।
યસ્યાહરત્સકલલોકહૃદાન્ધકારમ્ ।
સત્વં સ્થિતો રજતપીઠપુરે વિભાસી ।
મધ્વેશ કૃષ્ણ ભગવન્ તવ સુપ્રભાતમ્॥ ૧૧॥
કૃષ્ણેતિ મઙ્ગલપદં  કૃકવાકુવૃન્દમ્  ।
વક્તું પ્રયત્ય વિફલં બહુશઃ કુકૂકુઃ  ।
ત્વાં સમ્પ્રબોધયિતુમુચ્ચરતીતિમન્યે ।
મધ્વેશ કૃષ્ણ ભગવન્ તવ સુપ્રભાતમ્॥ ૧૨॥
ભૃઙ્ગાપિપાસવ  ઇમે મધુ પદ્મષન્દે ।
કૃષ્ણાર્પણં સુમરસો સ્વિતિહર્ષભાજઃ ।
ઝઙ્કાર રાવ મિષતઃ કથયન્તિ મન્યે ।

મધ્વેશ કૃષ્ણ ભગવન્ તવ સુપ્રભાતમ્॥ ૧૩॥
નિર્યાન્તિ શાવક વિયોગયુતા વિહઙ્ગાઃ  ।
પ્રીત્યાર્ભકેશુ ચ પુનઃ પ્રવિશન્તિ નીડમ્ ।
ધાવન્તિ સસ્ય કણિકાનુપચેતુ મારાત્ ।
મધ્વેશ કૃષ્ણ ભગવન્ તવ સુપ્રભાતમ્॥ ૧૪॥
ભૂત્વાતિથિઃ સુમનસામનિલઃ સુગન્ધમ્ ।
સઙ્ગૃહ્યવાતિ  જનયન્ પ્રમદં જનાનામ્ ।
વિશ્વાત્મનોર્ચનધિયાતવ મુઞ્ચ નિદ્રામ્ ।
મધ્વેશ કૃષ્ણ ભગવન્ તવ સુપ્રભાતમ્॥ ૧૫॥
તારાલિ મૌક્તિક વિભૂષણ મણ્ડિતાઙ્ગી  ।
પ્રાચીદુકૂલ મરુણં રુચિરં દધાન ।
ખેસૌખસુપ્તિક વધૂરિવ દૃશ્યતેદ્ય ।
મધ્વેશ કૃષ્ણ ભગવન્ તવ સુપ્રભાતમ્॥ ૧૬॥
આલોક્ય દેહ સુષમાં તવ તારકાલિઃ ।
હ્રીણાક્રમેણ  સમુપેત્ય વિવર્ણભાવમ્ ।
અન્તર્હિતેવનચિરાત્યજ   શેષશય્યામ્ ।
મધ્વેશ કૃષ્ણ ભગવન્ તવ સુપ્રભાતમ્॥ ૧૭॥
સાધ્વીકરાબ્જવલયધ્વનિનાસમેતો ।
ગાનધ્વનિઃ સુદધિ મન્થન ઘોષ પુષ્ટઃ ।
સંશ્રૂયતે પ્રતિગ્રહં રજની વિનષ્ટા ।
મધ્વેશ કૃષ્ણ ભગવન્ તવ સુપ્રભાતમ્॥ ૧૮॥
ભાસ્વાનુદેશ્યતિ હિમાંશુર ભૂદ્ગતશ્રીઃ ।
પૂર્વાન્દિશામરુણયન્ સમુપૈત્યનૂરુઃ ।
આશાઃ પ્રસાદ સુભગાશ્ચ ગતત્રિયામા ।
મધ્વેશ કૃષ્ણ ભગવન્ તવ સુપ્રભાતમ્॥ ૧૯॥
આદિત્ય ચન્દ્ર ધરણી સુત રૌહિણેય ।
જીવોશનઃ શનિવિધું તુદકેતવસ્તે ।
દાસાનુદાસ પરિચારક ભૃત્ય ભૃત્ય ।
મધ્વેશ કૃષ્ણ ભગવન્ તવ સુપ્રભાતમ્॥ ૨૦॥

ઇન્દ્રાગ્નિ દણ્ડધર નિર્રિતિ   પાશિવાયુ ।
વિત્તેશ ભૂત પતયો હરિતામધીશાઃ ।
આરાધયન્તિ પદવી ચ્યુતિ શઙ્કયા ત્વામ્ ।
મધ્વેશ કૃષ્ણ ભગવન્ તવ સુપ્રભાતમ્॥ ૨૧॥
વીણાં સતી કમલજસ્ય કરે દધાના ।
તન્ત્ર્યાગલસ્ય ચરવે કલયન્ત્ય ભેદમ્ ।
વિશ્વં નિમજ્જયતિ ગાનસુધારસાબ્ધૌ ।
મધ્વેશ કૃષ્ણ ભગવન્ તવ સુપ્રભાતમ્॥ ૨૨॥
દેવર્ષિરંબર   તલાદવનીં  પ્રપન્નઃ ।
ત્વત્સન્નિધૌ મધુરવાદિત ચારુ વીણા ।
નામાનિગાયતિ નત સ્ફુરિતોત્તમાઙ્ગો  ।
મધ્વેશ કૃષ્ણ ભગવન્ તવ સુપ્રભાતમ્॥ ૨૩॥
વાતાત્મજઃ પ્રણત કલ્પ તરુર્હનૂમાન્ ।
દ્વારે કૃતાઞ્જલિ પુટસ્તવદર્શનાર્થી ।
તિષ્ઠત્યમું કુરુકૃતાર્થમપેત નિદ્રમ્ ।
મધ્વેશ કૃષ્ણ ભગવન્ તવ સુપ્રભાતમ્॥ ૨૪॥
સર્વોત્તમો હરિરિતિ શ્રુતિવાક્ય વૃન્દૈઃ ।
ચન્દ્રેશ્વર દ્વિરદવક્ત્ર ષડાનનાદ્યાઃ ।
ઉદ્ઘોશયન્ત્ય નિમિષા રજની પ્રભાત ।
મધ્વેશ કૃષ્ણ ભગવન્ તવ સુપ્રભાતમ્॥ ૨૫॥
મધ્વાભિદે સરસિ પુણ્યજલે પ્રભાતે ।
ગઙ્ગેંભ  સર્વમઘમાશુ હરેતિ જપ્ત્વા ।
મજ્જન્તિ વૈદિક શિખામણયો યથાવન્ ।
મધ્વેશ કૃષ્ણ ભગવન્ તવ સુપ્રભાતમ્॥ ૨૬॥
દ્વારે મિલન્તિ નિગમાન્ત વિદસ્ત્રયીજ્ઞાઃ ।
મીમાંસકાઃ પદવિદોનયદર્શનજ્ઞાઃ ।
ગાન્ધર્વવેદ કુશલાશ્ચ તવેક્ષણાર્થમ્ ।
મધ્વેશ કૃષ્ણ ભગવન્ તવ સુપ્રભાતમ્॥ ૨૭॥
શ્રી મધ્વયોગિ વરવન્દિત પાદપદ્મ ।
ભૈષ્મી મુખાંભોરુહ ભાસ્કર વિશ્વવન્દ્ય ।

દાસાગ્રગણ્ય કનકાદિનુત પ્રભાવ ।
મધ્વેશ કૃષ્ણ ભગવન્ તવ સુપ્રભાતમ્॥ ૨૮॥
પર્યાય પીઠ મધિરુહ્ય મઠાધિપાસ્ત્વામ્ ।
અષ્ટૌ ભજન્તિ વિધિવત્ સતતં યતીન્દ્રાઃ ।
શ્રી વાદિરાજનિયમાન્ પરિપાલયન્તો ।
મધ્વેશ કૃષ્ણ ભગવન્ તવ સુપ્રભાતમ્॥ ૨૯॥
શ્રીમન્નનન્ત શયનોડુપિવાસ શૌરે ।
પૂર્ણપ્રબોધ હૃદયાંબર શીત રશ્મે ।
લક્ષ્મીનિવાસ પુરુષોત્તમ પૂર્ણકામ ।
મધ્વેશ કૃષ્ણ ભગવન્ તવ સુપ્રભાતમ્॥ ૩૦॥
શ્રી પ્રાણનાથ કરુણા વરુણાલયાર્ત ।
સન્ત્રાણ શૌન્દ રમણીય ગુણપ્રપૂર્ણ ।
સઙ્કર્ષણાનુજ ફણીન્દ્ર ફણા વિતાન ।
મધ્વેશ કૃષ્ણ ભગવન્ તવ સુપ્રભાતમ્॥ ૩૧॥
આનન્દતુન્દિલ પુરન્દર પૂર્વદાસ ।
વૃન્દાભિવન્દિત પદાંબુજનન્દ સૂનો ।
ગોવિન્દ મન્દરગિરીન્દ્ર ધરાંબુદાભ ।
મધ્વેશ કૃષ્ણ ભગવન્ તવ સુપ્રભાતમ્॥ ૩૨॥
મીનાકૃતે કમઠરૂપ વરાહમૂર્તે ।
સ્વામિન્ નૃસિંહ   બલિસૂદન જામદગ્ન્યઃ ।
શ્રી રાઘવેન્દ્ર યદુપુઙ્ગવ  બુદ્ધ કલ્કિન્ ।
મધ્વેશ કૃષ્ણ ભગવન્ તવ સુપ્રભાતમ્॥ ૩૩॥
ગોપાલ ગોપ લલનાકુલરાસલીલા ।
લોલાભ્રનીલ કમલેશ કૃપાલવાલ ।
કાલીયમૌલિ વિલસન્મણિરઞ્જિતાઙ્ઘ્રે  ।
મધ્વેશ કૃષ્ણ ભગવન્ તવ સુપ્રભાતમ્॥ ૩૪॥
કૃષ્ણસ્ય મઙ્ગલ  નિધેર્ભુવિ સુપ્રભાતમ્ ।
યેહર્મુખે પ્રતિદિનં મનુજાઃ પઠન્તિ ।
વિન્દન્તિ તે સકલ વાઞ્છિત સિદ્ધિમાશુ ।
જ્ઞાનઞ્ચ મુક્તિ સુલભં પરમં લભન્તે॥ ૩૫॥

ઉડુપિ શ્રીકૃષ્ણ સુપ્રભાતમ્

॥ શ્રીકૃષ્ણાર્પણમસ્તુ॥

